
კორონავირუსის გავრცელების პრევენციისა და რეაგირების მიზნით განსახორციელებელ ზოგიერთი ღონისძიებათა შესახებ
კორონავირუსის გავრცელებით გამოწვეული ეპიდემიოლოგური სიტუაციიდან გამომდინარე, კორონავირუსის მასშტაბური გავრცელების თავიდან აცილების მიზნით, საქართველოს საგარეო საქმეთა სამინისტროს ჩართულობით სამხრეთ კორეულ კომპანია SD BIOSENSOR, INC-სგან კორონავირუსის სადიაგნოსტიკო ტესტების შესყიდვის მიზნით, „საქართველოს მთელ ტერიტორიაზე საგანგებო მდგომარეობის გამოცხადებასთან დაკავშირებით გასატარებელ ღონისძიებათა შესახებ“ საქართველოს პრეზიდენტის 2020 წლის 21 მარტის №1 დეკრეტის პირველი მუხლის მე-4 პუნქტის შესაბამისად, 
[bookmark: _GoBack]1. მსოფლიოში შექმნილი ეპიდემიოლოგიური მდგომარეობისა და გლობალური დეფიციტების გათვალისწინებით, დაევალოს საქართველოს ოკუპირებული, ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) განახორციელოს სამხრეთ კორეულ კომპანია SD BIOSENSOR, INC-ისთვის, ავანსის სახით, მოსაწოდებელი საქონლის მთლიანი ღირებულების წინასწარ გადარიცხვა (ხელშეკრულების გარეშე, ინვოისის საფუძველზე), რაზედაც არ გავრცელდეს „სახელმწიფო შესყიდვების შესახებ“ საქართველოს კანონის მოთხოვნები. 
2. დაევალოს საქართველოს საგარეო საქმეთა სამინისტროს დიპლომატიური არხების გამოყენებით, ხელი შეუწყოს ამ განკარგულების პირველი პუნქტით გათვალისწინებული საქონლის დროული და შეუფერხებელი მოწოდების (მათ შორის ტრანსპორტირების) მიზნით საჭირო მოლაპარაკებების/კომუნიკაციის წარმოებას/დასრულებას და უზრუნველყოს პროცესის მონიტორინგი. 
3. განკარგულება ძალაშია ხელმოწერისთანავე. 

პრემიერ-მინისტრი 						გიორგი გახარია
განმარტებითი ბარათი 
კორონავირუსის გავრცელების პრევენციისა და რეაგირების მიზნით განსახორციელებელ ზოგიერთი ღონისძიებათა შესახებ
საქართველოს მთავრობის განკარგულების პროექტზე:
როგორც ცნობილია, ახალი კორონავირუსის გავრცელებით გამოწვეული ეპიდემიოლოგური სიტუაციიდან გამომდინარე, საქართველოს ოკუპირებული, ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (შემდგომში სამინისტრო) ოპერატიულ რეჟიმში ახორციელებს შესაბამის ღონისძიებებს კორონა ვირუსის მასშტაბური გავრცელების თავიდან აცილების მიზნით. აღნიშნულის უზრუნველსაყოფად, მოცემულ ეტაპზე, გადაუდებელ აუცილებლობას წარმოადგენს კორონა ვირუსის სადიაგნოსტიკო ტესტების შესყიდვა. საქართველოს მთავრობის დავალებით, საქართველოს საგარეო საქმეთა სამინისტროს ჩართულობით მიმდინარეობდა მოლაპარაკებების პროცესი სამხრეთ კორეულ კომპანია SD BIOSENSOR,INC - სთან  სწრაფი ტესტების - STANDARDTM Q COVID-19 Ag Test - მოწოდებაზე. მიღებული გადაწყვეტილების შესაბამისად, სამინისტროს დაევალა 50 000 (ორმოცდაათი ათასი) ერთეული სწრაფი ტესტის შეძენა. ერთი ერთეული ტესტის ღირებულება შეადგენს  12 (თორმეტი) აშშ. დოლარს, საერთო ღირებულება 600 000 (ექვსასი ათასი) აშშ. დოლარს.
მსოფლიოში შექმნილი ეპიდემიოლოგიური მდგომარეობისა და გლობალური დეფიციტების გათვალისწინებით, ასევე ქვეყნებს შორის საჰაერო მიმოსვლის შეზღუდვების ფონზე, კრიტიკულად მნიშვნელოვანია ტესტების ქვეყანაში შემოტანა მოხდეს უმოკლეს ვადაში. ასევე ტესტებზე გლობალური მოთხოვნის გათვალისწინებით მომწოდებელი ითხოვს მოსაწოდებელი ტესტების მთლიანი ღირებულების წინასწარ გადარიცხვას (ხელშეკრულების გარეშე, ინვოისის საფუძველზე) უმოკლეს ვადაში, რათა მაქსიმალურად სწრაფად და პრიორიტეტულად განიხილოს ჩვენი ქვეყნისთვის ტესტების მოწოდების საკითხი. 
ყოველივე ზემოაღნიშნულიდან გამომდინარე, საჭიროა დადგინდეს მოცემულ მოლაპარაკებებსა და თანხის გადარიცხვაზე განსხვავებული საქმისწარმოების წესი და მოცემულ შემთხვევაზე არ გავრცელდეს ,,სახელმწიფო შესყიდვების შესახებ“ საქართველოს კანონის მოთხოვნები, რომლის შედეგადაც სამინისტროს მოახდენს ინვოისით გათვალისწინებული თანხის სრულად, ავანსის სახით გადარიცხვას. ამავდროულად, გამომდინარე იქიდან, რომ მოცემული საკითხი უკავშირდებდა შესაბამის რისკებს (მათ შორის სამართლებრივს), მაღალი სახელმწიფოებრივი და საზოგადოებრივი მნიშვნებლობის გათვალისწინებით, აუცილებელია მოცემულ საკითხი აყვანილ იქნეს სამთავრობო დონეზე და საქართველოს საგარეო საქმეთა სამინისტრომ გააგრძელოს პროცესთან და დეტალებთან დაკავშირებული კომუნიკაციის წარმოება/დასრულება მათ შორის, საჭიროებისამებრ, დიპლომატიური არხების მეშვეობით და უზრუნველყოს პროცესის მონიტორინგი ქვეყნის მიერ საქონლის დროული და დადგენილი შეთანხმებით მიღების მიზნით. 

ინფორმაცია პროექტის შესახებ
პროექტის მომზადება განპირობებულია შემდეგი გარემოებით:

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ უკავშირდება სახელმწიფო ბიუჯეტიდან დამატებითი ასიგნებების გამოყოფას. 

პროექტის მოსალოდნელი შედეგები
მოსახლეობის დაცვის მიზნით, ახალი კორონავირუსული დაავადების გავრცელებისაგან, შემთხვევებზე ეფექტური მექანიზმის შექმნა.

პროექტის განხორციელების ვადები
ცვლილება ამოქმედდება განკარგულების მიღებისთანავე.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
